
Sæl  
 
Óskað er eftir að ekki sé byggt nær lögnum og dreifistöð Veitna en fram kemur á meðfylgjandi uppdrætti . 
 
Þar sem veruleg hætta sé á að jarðvegur falli undan lögnum í stíg og dreifistöð á lóðarmörkum sé það gert . 
 
Með ósk um jákvæða niðurstöðu .  
 

Kær kveðja / Best Regards, 

Jón Óskarsson 
Sérfræðingur / Specialist 
Tækniþróun Veitna / Technical Development | Veitur / Utilities 
Sími / Tel: +354 516 6000 | Farsími / Mobile: +354 617 6460 | Netfang / E-mail: Jon.Oskarsson@veitur.is 
Veitur / Veitur | www.veitur.is  
  

 
 
Fyrirvari / Disclaimer: http://www.veitur.is/fyrirvaridisclaimer 

Reykjavík, 12. apríl 2019 

Lambhagavegur 7 – Svar við athugasemd 
 
Að lokinni grenndarkynningu er lögð fram að nýju erindi Kristins Ragnarssonar dags. 7. febrúar 2019 varðandi 
breytingu á deiliskipulagi Vesturlandsvegar-Halla, atvinnusvæði, vegna lóðarinnar nr. 7 við Lambhagaveg.  
 
Í breytingunni felst að stækka byggingareit á 1. hæð/jarðhæð um 10 metra til austurs allt að lóðarmörkum og 
stækkun um 10 metra á norður- og suðurhlið. Við þetta hækkar nýtingarhlutfall lóðar, samkvæmt uppdr. KRark 
dags. 12. júní 2018 br. 10. apríl 2019.  
Tillagan var grenndarkynnt frá 25. febrúar 2019 til og með 25. mars 2019.  
Eftirtaldir aðilar sendu athugasemdir: Veitur ohf. dags. 27. febrúar 2019.  
 
Athugasemd 
Í athugasemd Veitna er óskað eftir að ekki verði byggt nær lögnum og dreifistöð Veitna en sýnt er á þeirri 
skissu sem fylgir athugasemdinni en þar er byggingarreit haldið 3 m frá lóðarmörkum til austurs. Veruleg hætta 
sé á að jarðvegur falli undan lögnum í stíg og dreifistöð á lóðarmörkum sé byggt alveg upp að þeim sbr. 
grenndarkynnta tillögu. 
 

      
Grenndarkynntur uppdráttur, dags. 12.6.2018        Uppfærð tillaga í kjölfar athugasemdar, breytingardags. 10.4.2019  
 
Svar við athugasemd 
Komið hefur verið til móts við athugasemd Veitna og byggingarreit hefur verið breytt sbr. skissu með 
athugasemdinni. Þannig er stækkaður byggingarreitur 1. hæðar nú 3 m frá lóðarmörkum til austurs og 3 m frá 
dreifistöð við suðausturhorn lóðarinnar. Niðurgrafið byggingarmagn minnkar um 210 m2 og verður að hámarki 
1790 m2. 
 
Einnig er nú sérstaklega tekið fram í skilmálum tillögunnar að samráð skuli haft við Veitur og að ef færa þurfi 
lagnir vegna framkvæmda sé það á kostnað lóðarhafa. 
 
Framangreindar breytingar koma fram á lagfærðum uppdrætti, dags. 12.06.2018 og síðast breytt þann 
10.04.2019. („Byggingarreitur minnkaður og tölur uppfærðar“) 
 
Niðurstaða 
Lagt er til að lagfærð tillaga verði samþykkt, sbr. uppdrátt dags. 12.06.2018 og síðast breytt þann 10.04.2019. 
 
 
F.h. Skipulagsfulltrúa Reykjavíkur 
 
Sólveig Sigurðardóttir 
arkitekt / verkefnastjóri 

